
National Workshop on Vedic Mathematics, 2025
5-6 March, 2025   

Report on
 

Department of Vedic Studies & Internal Quality
Assurance Cell

Dr. Harisingh Gour Vishwavidyalaya,  Sagar,  M.P.
(A Central University)

Patron
Prof. Neelima Gupta

Hon'ble Vice Chancellor 
Dr. Harisingh Gour Vishwavidyalaya Sagar M.P. 

Jointly Organised by







डॉ. हरिसिंह गौर विश्वविद्यालय, सागर के  वैदिक अध्ययन विभाग द्वारा 5-6 मार्च, 2025 को एक महत्वपूर्ण
द्विदिवसीय राष्ट्रीय कार्यशाला का आयोजन किया गया।  यह कार्यक्रम हमारी प्राचीन गणितीय विरासत, वैदिक
गणित के  सिद्धांतों और आधुनिक समय में इसके  अनुप्रयोगों के  गहन विश्लेषण पर कें द्रित एक शैक्षणिक प्रयास था।
विश्वविद्यालय इस प्राचीन ज्ञान को पुनर्जीवित करने के  लिए प्रतिबद्ध है, जो राष्ट्रीय और वैश्विक स्तर पर गणितीय
अनुसंधान और अनुप्रयोग में योगदान दे सके । 
कार्यक्रम का प्रारंभ दीप प्रज्वलन एवं सरस्वती वंदना के  साथ हुआ। उद्घाटन सत्र में विश्वविद्यालय की कु लपति
माननीय प्रो. नीलिमा गुप्ता मुख्य संरक्षक के  रूप में उपस्थित रहीं। मुख्य वक्ता के  रूप में डॉ. श्रीराम चौथाईवाले
(राष्ट्रीय समन्वयक, वैदिक गणित शिक्षा संस्कृ ति उत्थान न्यास, नई दिल्ली), कार्यक्रम में संरक्षक के  रूप में प्रो. आर.
के . गंगेले (डीन, एसएमपीएस एवं विभागाध्यक्ष, गणित एवं सांख्यिकी विभाग), संयोजक के  रूप में प्रो. दिवाकर
शुक्ला (विभागाध्यक्ष, वैदिक अध्ययन विभाग), तथा आयोजन सचिव के  रूप में डॉ. शिवानी खरे एवं डॉ. आयुष
गुप्ता (सहायक प्रोफे सर, वैदिक अध्ययन विभाग) की विशेष भूमिका रही।
कु लपति प्रो. नीलिमा गुप्ता ने अध्यक्षीय उद्बोधन में भारतीय ज्ञान परंपरा के  महत्व को रेखांकित किया। प्रमुख
अतिथि डॉ. कै लाश विश्वकर्मा ने वैदिक सूत्रों को सरल भाषा में प्रस्तुत करते हुए विद्यार्थियों के  लिए उसकी
उपयोगिता पर बल दिया। डॉ. श्रीराम चौथाईवाले ने वेदों में निहित गणितीय अवधारणाओं को मूल स्रोतों के  साथ
स्पष्ट किया और कहा कि वैदिक गणित न के वल एक प्राचीन पद्धति है, बल्कि आज के  संदर्भ में भी अत्यंत
प्रासंगिक है।
इस अवसर पर प्रो. अनोखे लाल पाठक (ब्रह्मानंद महाविद्यालय, कानपुर) एवं प्रो. अनुराधा गुप्ता (विभागाध्यक्ष,
गणित विभाग, दिल्ली विश्वविद्यालय) की गरिमामयी उपस्थिति ने उद्घाटन सत्र को और भी सारगर्भित बनाया।
 कार्यक्रम के  दौरान वैदिक अध्ययन विभाग के  एम.ए. (आईके एस) के  छात्र श्री जीतेंद्र दांगी को यूजीसी-नेट
(आईके एस) परीक्षा उत्तीर्ण करने पर कु लपति महोदया द्वारा सम्मानित किया गया। देश भर से 71 से अधिक
प्रतिभागियों ने इस कार्यशाला में पंजीकरण कर सक्रिय सहभागिता निभाई। प्रतिभागियों ने ऑनलाइन एवं
ऑफलाइन दोनों माध्यमों से भाग लिया। प्रतिनिधित्व करने वाले प्रमुख स्थानों में मध्य प्रदेश (भोपाल, ग्वालियर,
जबलपुर, छतरपुर, शिवपुरी), उत्तर प्रदेश (ग्रेटर नोएडा, हमीरपुर), बिहार (आईआईटी पटना), जम्मू-कश्मीर,
मेघालय, छत्तीसगढ़, राजस्थान तथा हिमाचल प्रदेश शामिल रहे।
कार्यक्रम का संचालन डॉ. शिवानी खरे ने किया तथा आभार प्रदर्शन डॉ. आयुष गुप्ता द्वारा किया गया। उद्घाटन सत्र
में विश्वविद्यालय के  गणमान्य सदस्यगण भी उपस्थित रहे, जिनमें प्रमुख रूप से: गणित एवं सांख्यिकी विभाग से:
प्रो. यू. के . खेड्लेकर, डॉ. सुधांशु कु मार, डॉ. कविता श्रीवास्तव, डॉ. आर. के . पांडे, डॉ. अंकित रुही, श्री विपिन
कु मार, संस्कृ त विभाग से: डॉ. किरण आर्य, डॉ. शशि कु मार सिंह, डॉ. नौनिहाल गौतम, भौतिकी विभाग से: प्रो.
रणवीर कु मार, कं प्यूटर विभाग से: विभागाध्यक्ष डॉ. अभिषेक बंसल, प्रोढ़ शिक्षा विभाग से डॉ संजय शर्मा, मीडिया
विभाग से डॉ. विवेक जयसवाल तथा वैदिक अध्ययन एवं गणित एवं सांख्यिकी विभाग के  शोधार्थियों एवं
विद्यार्थियों ने सक्रिय सहभागिता दिखाई।

उद्घाटन सत्र 



उद्घाटन समारोह की झलकियाँ









प्रथम सत्र (प्रथम दिवस):

प्रथम सत्र का आरंभ डॉ. कै लाश विश्वकर्मा के  व्याख्यान से हुआ, जिनका विषय था "वेदों में गणित"।
इस व्याख्यान की अध्यक्षता डॉ. श्रीराम चौथाईवाले ने की। डॉ. विश्वकर्मा ने वेदों में उल्लेखित
संख्याओं, दशमलव प्रणाली और प्राचीन भारतीय गणितीय विज्ञान की व्यापक व्याख्या की। उन्होंने यह
बताया कि किस प्रकार वैदिक ग्रंथों में गणितीय अवधारणाएँ निहित हैं, जो आधुनिक गणित के  लिए
प्रेरणा स्रोत हैं।

विस्तृत सत्र विवरण



द्वितीय सत्र में डॉ. श्रीराम चौथाईवाले ने "अभिनव अनुक्रम और भारतीय योगदान" विषय पर व्याख्यान
दिया, जिसकी अध्यक्षता प्रो. अनुराधा गुप्ता ने की। डॉ. चौथाईवाले ने अनुक्रमों के  योग, विशेष रूप से
अंकगणितीय प्रगति, तथा श्रीधराचार्य और महावीराचार्य जैसे भारतीय गणितज्ञों के  योगदान को रेखांकित
किया। उन्होंने प्राचीन गणितीय अवधारणाओं के  आधुनिक अनुप्रयोगों पर भी प्रकाश डाला।

द्वितीय सत्र (प्रथम दिवस):



तृतीय सत्र (प्रथम दिवस):

तीसरे व्याख्यान में प्रो. अनुराधा गुप्ता ने "गणितीय सांख्यिकी में वैदिक गणित और इसके
अनुप्रयोग" पर चर्चा की। यह सत्र डॉ. आर. के . पांडे की अध्यक्षता में सम्पन्न हुआ। प्रो. गुप्ता ने
महाभारत काल के  उदाहरणों के  माध्यम से बताया कि कै से वैदिक सूत्रों का उपयोग संभाव्यता
और सांख्यिकीय गणनाओं में किया जा सकता है।



चतुर्थ सत्र (प्रथम दिवस):

पहले दिन का अंतिम व्याख्यान श्री राके श भाटिया द्वारा प्रस्तुत किया गया, जिनका विषय था "वर्गमूल
और घनमूल की गणना हेतु डुप्लेक्स एवं ट्रिप्लेक्स विधि"। इस सत्र की अध्यक्षता प्रो. अनोखे लाल
पाठक ने की। श्री भाटिया ने वैदिक गणित की विशेष तकनीकों को सरल उदाहरणों के  माध्यम से
समझाया, जिससे जटिल गणनाओं को सहजता से हल किया जा सकता है।



प्रथम सत्र (द्वितीय दिवस):
दूसरे दिन की शुरुआत प्रो. अनोखे लाल पाठक के  व्याख्यान से हुई, जिन्होंने "समिश्र संख्या में
वैदिक सूत्र का अनुप्रयोग" विषय पर विस्तृत रूप से विचार रखे। उनकी प्रस्तुति में समिश्र
संख्याओं की गणना को वैदिक पद्धति से सरल और प्रभावी रूप में प्रस्तुत किया गया। इस सत्र
की अध्यक्षता डॉ. कै लाश विश्वकर्मा ने की। साथ ही प्रो. अनोखेलाल पाठक के  द्वारा वैदिक
गणितीय सूत्रों के  जटिल विश्लेषण में अनुप्रयोग पर व्याख्यान दिया गया. उन्होंने वेदों और
मनीषियों के  ज्ञान पर प्रकाश डालते हुए बताया कि किस प्रकार प्राचीन भारतीय ग्रंथों में
गणितीय अवधारणाएं निहित हैं। साथ ही उन्होंने राष्ट्रीय शिक्षा नीति 2020 (एनईपी-2020)
की प्रस्तावना पर भी चर्चा की।



द्वितीय सत्र (द्वितीय दिवस):

इसके  बाद डॉ. श्रीराम चौथाईवाले ने "दशमलव प्रणाली" पर व्याख्यान दिया, जिसकी अध्यक्षता
डॉ . गजेंद्र सिंह ने की। उन्होंने प्राचीन भारत में दशमलव प्रणाली के  विकास और उसके  आधुनिक
स्वरूप पर चर्चा की।



तृतीय सत्र (द्वितीय दिवस):

तीसरे सत्र में श्रीमती श्वेता परमार ने जन्म कुं डली के  12 पहलुओं का विश्लेषण प्रस्तुत किया। यह
व्याख्यान ज्योतिषीय गणनाओं और उनके  गणितीय पक्ष को कें द्र में रखकर किया गया, जिसकी अध्यक्षता
प्रो. दिवाकर शुक्ला ने की।



चतुर्थ सत्र (द्वितीय दिवस):

इसके  पश्चात पुनः डॉ. कै लाश विश्वकर्मा ने  हेक्सा डेसिमल सिस्टम पर व्याख्यान दिया, जिसकी
अध्यक्षता इस बार प्रो. अनुराधा गुप्ता ने की। इस सत्र में उन्होंने वैदिक गणित की विविध
विधाओं और उनके  व्यावहारिक अनुप्रयोगों पर गहन चर्चा की।



पंचम सत्र  (द्वितीय दिवस):

दिन का समापन प्रो. गजेंद्र सिंह के  व्याख्यान से हुआ, जिनका विषय था "कम्प्यूटेशनल वैदिक
गणित और इसके  अनुप्रयोग"। इस सत्र की अध्यक्षता डॉ. शिवानी खरे ने की। प्रो. सिंह ने यह
बताया कि किस प्रकार आधुनिक तकनीक की सहायता से वैदिक गणित के  सूत्रों को कम्प्यूटेशनल
रूप में परिवर्तित किया जा सकता है, जिससे शिक्षा और अनुसंधान में इनका प्रयोग और अधिक
प्रभावी हो सके ।



 समापन सत्र 
डॉ. हरिसिंह गौर विश्वविद्यालय, सागर के  वैदिक अध्ययन विभाग द्वारा वैदिक गणित पर दो दिवसीय
राष्ट्रीय कार्यशाला का सफलतापूर्वक आयोजन किया गया। यह कार्यशाला विश्वविद्यालय की कु लपति
प्रो. नीलिमा गुप्ता के  कु शल नेतृत्व में संपन्न हुई। कार्यशाला के  समापन सत्र में मुख्य अतिथि के  रूप में
डॉ. श्रीराम चौथाईवाले उपस्थित रहे। समापन समारोह का शुभारंभ दीप प्रज्वलन एवं सरस्वती वंदना
के  साथ हुआ। इसके  पश्चात वैदिक अध्ययन विभाग के  अध्यक्ष प्रो. दिवाकर शुक्ल ने अध्यक्षीय उद्बोधन
प्रस्तुत किया। मुख्य अतिथि डॉ. श्रीराम चौथाईवाले ने अपने संबोधन में वैदिक गणित की उपयोगिता
एवं व्यावहारिक महत्व पर बल दिया। उन्होंने कहा कि वैदिक गणित मात्र एक प्राचीन पद्धति नहीं है,
बल्कि यह आज के  युग में भी पूर्णतः प्रासंगिक है और आधुनिक गणितीय शिक्षण में अत्यंत सहायक
सिद्ध हो सकती है। इसके  पश्चात डॉ. शिवानी खरे, सहायक प्राध्यापक, वैदिक अध्ययन विभाग द्वारा
द्विदिवसीय कार्यशाला की विस्तृत रिपोर्ट प्रस्तुत की गई। समापन सत्र में विभिन्न विभागों के
प्राध्यापकगण, शोधार्थी तथा प्रतिभागी विद्यार्थी बड़ी संख्या में उपस्थित रहे। प्रतिभागियों को प्रमाण
पत्र भी वितरित किए गए। कार्यक्रम का संचालन बी.ए. ऑनर्स की छात्रा महिमा चौबे ने प्रभावशाली
ढंग से किया।  अंत में, डॉ. आयुष गुप्ता, सहायक प्राध्यापक, वैदिक अध्ययन विभाग ने वैदिक
अध्ययन विभाग की ओर से सभी अतिथियों, वक्ताओं और प्रतिभागियों का हार्दिक आभार व्यक्त किया
गया। इस प्रकार, वैदिक गणित पर आधारित यह दो दिवसीय राष्ट्रीय कार्यशाला सफलतापूर्वक संपन्न
हुई।
























